Турызм на тэрыторыі Еўрарэгіёна “Буг” – магчымасць ці неабходнась?

Еўрарэгіён “Буг” уключае ў сябе вылізную тэрыторыю з унікальнымі прыроднымі і культурнымі каштоўнасцямі. Гэта абшары Палесся, Валынь, Люблінскія узвышшы, Расточа. Тут можна адшукаць аб’екты, якія сведчаць аб многакультурнасці пагранічча, праніканні трох веравызнанняў і іх праяўленняў у форме такіх сакральных помнікаў, як касцёлы, цэрквы, старыя сінагогі, некропалі, а таксама свецкіх пабудоў, прадметаў штодзённага абіходу і звычаяў. На польскай старане, на тэрыторыі Люблінскага ваяводства, знаходзіцца многа помнікоў, напрыклад, могілкі готаў І-ІІІ ст., знойдзеныя непадалёку ад Грубешава, мелавае падзямелле ў Хэлме, вялікая колькасць старажытных магнацкіх замкаў і палацаў, маёнткаў, шляхецкіх двароў у Любліне, Пулавах, Радзыню Падляскім, Яноўцы і Крупым, між іншым напамінаючых аб старажытных польскіх і літоўскіх родах Замойскіх, Любамірскіх, Радзівілаў, Чартарыскіх, Сабескіх, Тарноўскіх, Фірлеяў, Сапегаў. На украінскай і беларускай старанах старажытныя аб’екты альбо перароблены ў раскошныя гатэлі, альбо адшуканы, унесены ў каталогі і чакаюць ідэй па пераўтварэнню іх у цікавыя турыстычныя аб’екты.
На тэрыторыі польска-украінскага пагранічча знаходзяцца сляды дзяржавы Раманавічаў. Да найцікаўшых аб’ектаў адносяцца валы старажытнарускага гарадзішча ХІ стагоддзя ў самай сярэдзіне тысячагадовага Уладзіміра, Васіль’еўская  каменная царква-ратонда і касцёл св.Яўхіма і Ганны. Славячаяся цудамі ікона Божай маці Хэлмскай, якой пакланяюцца як католікі, так і праваслаўныя. Адносна нядаўна адшуканая, яна экспануецца ў музеі валынскай іконы ў Луцку. Яе копія знаходзіцца ў Саборы Прасвяцейшай Марыі Панны і цэркві св. Яна Тэолага ў Хэлме.
Прыродныя каштоўнасці

Еўрарэгіён “Буг” змяшчае ў сабе два нацыянальныя паркі на тэрыторыі Польшы: Палесскі і  Растачанскі, на тэрыторыі Украіны – Шацкі нацыянальны прыродны запаведнік, на тэрыторыі Беларусі знаходзіцца большая частка Белавежскай пушчы, пераўтворанай, падобна як у Польшы, у нацыянальны парк. На ўсёй тэрыторыі Еўрарэгіёна “Буг” размешчана вялікая колькасць ландшафтных паркаў і заказнікаў. Турысты знойдуць тут як месцы з высокім узроўнем турыстычнага дабраўпарадкавання, так і дзявоцкія мясціны, амаль не кранутыя цывілізацыяй. Шукальнікі кантакта з прыродай маюць магчымасць знайсці унікальныя віды флоры і фаўны, адпачынак каля чыстай вады, лясныя прагулкі, ці пошук лекавых вод, як у Наленчаве, на Расточчы, ці ў Шацкім і Любомльскім раёнах на Украіне. 

На тэрыторыі Валыні выдзелена і класіфікавана ўнушальная колькасць мясцін, якія знаходяцца под аховай дзяржавы. Іх агульная колькасць складае 367 аб’ектаў плошчай 178,8 га. Гэта Шацкі дзяржаўны прыродны запаведнік, Чэрэмскі прыродны запаведнік, рэгіянальны ландшафны парк “Стаход - Прыпяць” (распрасціраеца так сама на тэрыторыі Брэсцкага рэгіёна Прыпяць-Стаход), 212 часткова ахоўваемых аб’ектаў (у тым ліку 15 дзяржаўнай значэння), 11 помнікаў садова-паркавага мастацтва (у тым ліку 3 дзяржаўнай значэння), а таксама запаведнікі, рэкі і азёры. Наяўнасць мінеральных вод і лячэбных гразяў спрыяе развіццю санаторнага лячэння. Найбольш распаўсюджаны гідракарбанатна-натрыевыя і гідракарбанатна-вапнавыя гразі і хлорна-вапнавыя воды. 

Растачанскі нацыянальны парк складае перш за ўсё вялізная плошча лясоў, якія пакрываюць даліны і ўзвышшы, сярод якіх хаваюцца апрацаваныя палі, яры, ручаі, дзеравянныя і каменныя старажытныя будынкі. Парк быў створаны ў 1974 годзе, зараз ахоплівае плошчу 8500 га.  Захоўвае характэрны для Расточча прыродны лес, які займае каля 90% парка, большай часткай букава-піхтавы. Польская Расточча мае даўжыню каля 110 км, яго больш далёкія ўрочышчы распрасціраюцца на тэрыторыі Украіны. У Растачанскім нацыянальным парку пражываюць больш за 190 відаў птушак, даволі вялікая колькасць земнаводных, рэптылій, лятучых мышэй і дробных грызуноў.  З 1979 года тут пасяліліся бабры, прывезеныя з Сувалкаў, а з 1982 года тарпаны – польскія конікі, якія сталі сімвалам парка. Дырэкцыя парка знаходзіцца ў Звержынцу – прывабным мястэчку, якое прапануе турыстам унікальны клімат, многа забаў, акрамя таго тут размешчана база для начлега.

Палесскі нацыянальны парк заснаваны ў 1990 годзе ў заходняй частцы Палесся. Мясцовасць, у якой ён размешчаны, тыпова раўнінная, толькі дзе-нідзе відны невялікія пясчаныя альбо гравіевыя сплюшчаныя валы. Парк займае плошчу 9700 га, яго пакрываюць велізарныя тарфянікі, балота і часткова багна. Тут знаходзяцца чатыры неглыбокія возеры з ілістым дном: Лукіе, Красьнэ, Мошнэ і Длуге. Каля возера Лукіе праз лес вядзе доўгі дзеравянная кладка, якая калышацца на раслінным покрыве, пакрываючым возера. Лугі і нязлічныя тарфянікі складаюць 37 % парка, а лясы 51% плошчы. Тут расце амаль 1000 відаў сасудных раслін сярод іх вялікая колькасць відаў, характэрных для Паўночнай Еўропы, якія засталіся пасля ледніковага перыяда. Славутасцю парка з’яўляецца 9 відаў насякомаядных раслін. Найбольш масава тут прадстаўлены птушкі, асабліва тыя віды, якія пражываюць ў водна-балотным асяроддзі. Пад асобай аховай супрацоўнікаў парка знаходзіцца балотная чарапаха. У водах парка плавае 21 від рыб, з іх 4 знаходзяцца пад аховай. У лясах можна спаткаць лісаў, дзікоў, касуль, янотаў, лясных куніц, аленяў і ласёў (у вялікай колькасці). У парку таксама пражываюць выдры, бабры, якія ўсё часцей пакідаюць гасцінную тэрыторыю парка. Для дыдактычных патрэб адмечаны турыстычныя маршруты “Дуб Дамінік”, “Сплавы” і “Переход”.

Культурныя каштоўнасці


Асабліва часта наведваемымі на Любліншчыне з’яўляюцца мясцовасці: Наленчув, (як курорт), Казімеж Дольны – любімы горад мастакоў, Люблін со Старым горадам і гатычна-рэнесанснай замкавай капліцай (унутры якой знаходзяцца ўнікальныя візантыйска-рускія фрэскі 1418 года), а таксама жамчужына Рэнесанса – Замосць. Пратаптаные турыстычныя шляхі вядуць праз самы вялікія гарады рэгіёна, звязаныя сеткай дарог, але не меньш каштоўныя помнікі схаваліся з боку ад галоўных дарог у чаканні паўтарэння часоў былой пышнасці. Для прыклада: ратондавы ліственны касцёл эпохі класіцызма ХVІІІ стагоддзя ў Баравіц,. Гістарыкі мастацтва звяртаюць ўвагу, што гэта адзіны ў краі, ўтрыманы ў стылёвай чысціні, помнік класічнай драўлянай архітэктуры, у якой выкарыстаны формы манументальнага будуніцтва з каменя. Такіх аб’ектаў на Любліншчыне можна знайсці шмат, частцы з іх вернуты былы бляск, напрыклад царкве ў Дратаве.


Турысты, якія шукаюць арыгінальныя, унікальныя забавы, знойдуць іх у вялікай колькасці:
· урбаністычна-архітэктурныя асновы, якія захавалі чысціню форм, забяспечылі Замосці ганаровае месца ў спісе сусветнай спадчыны культуры і навукі ЮНЕСКО,
· адрэстаўрыраваная капліца Святой Троіцы на Замку ў Любліне з’яўляецца жамчужынай у кароне горада, багатага помнікамі архітэктуры,

· мелавае падзямелле ў Хэлме унікальнае ў сусветным масштабе,

· збор ікон у музеі Паўдневага Падляс’я ў Бялай Падлясцы самы багаты ў Польшы і налічвае больш за 1400 адзінак.
Кожны знайдзе аб’екты, якія яго заінтэрэсуюць: ад палацава-паркавых асноў, з цудоўна захаваўшымся іх унутраным выглядам, як у Казлоўцы, праз розныя дворыкі, невялікія палацы, руіны замкаў, па забытых астатках аб’ектаў, якія можна адкрыць для сябе па-новаму. Незвычайна многа ёсць сакральных аб’ектаў трох рэлігій, якія сведчаць аб суіснаванні розных нацый на працягу вякоў. Памяць аб даўнім суіснаванні засталася не толькі ў святынях розных веравызнанняў, размешчаных, часам, насупраць адзін аднаго (Славатычы), але таксама ў культурных мерапрыемствах, арганізаваных у паграніччы. Самае цікавае з іх праходзіць у Владаве. Гэта фестываль трох культур і Палесскае лета з фальклёрам, у якіх ёсць сваё люстраное адбіццё  на украніскай старане. Многа гарадоў і мястэчкаў таксама спрабуюць аднаўляць мясцовыя звычаі. У Паўлаве развіваюцца ганчарныя традыцыі, у Любліне праводзіцца Ягелонскі базар, а Музей Люблінскай вёскі арганізуе ўнікальны паказ жыцця і народных звычаяў, якія існавалі ў гэтай мясцовасці, у Казімежы Дольным тысячы турыстаў прыцягвае чэрвеньскі агляд народных хораў і спевакоў, а ў Брэсці традыцыйна праходзіць народнае гулянне Масленіца. У гарадах Польшчы, Беларусі і Украіны існуюць рыцарскія братствы, якія культывіруюць сярэднявяковыя традыцыі, прыдворны стыль жыцця. Што цікава, гэта не толькі мясцовая забава, але і сустрэчы паміж братствамі падчас арганізаваных культурных мерапрыемстваў. Інфармацыя аб культурных мерпрыемствах размешчана на старонцы www. euro-region.pl, якую адмініструе Еўрарэгіянальны цэнтр інфармацыі  і культурнага супрацоўніцтва ў Любліне. Старонка змяшчае каляндар мерапрыемстваў у Любліне, Брэсце і Луцку.
Усе гэтыя падзеі падкрэсліваюць з аднаго боку адрозненні рэгіёна, а з другога боку дазваляюць шукаць агульныя карані з бліжэйшымі суседзямі. Гэта праяўляецца як у матэрыяльнай культуры, так і ў духоўнай. Рэалізацыя мікрапраектаў дазваляе адкрываць падабенства ў рэгіянальных стравах, традыцыях, павер’ях і мастацтве. Цікавыя  мерапрыемствы кулінарнага характара, напрыклад свята пірага, альбо свята пчалы. 
Аматараў літаратуры пэўна прыцягваюць біяграфічныя музеі такіх вядомых творцаў, як:
· Музей Балеслава Пруса ў Малахоўскім палацы ў Наленчове, дзе на першым паверсе размешчана экспазіцыя, якая займае два пакоі, у якіх жыў пісьменнік.
· Музей Станіслава Жэромскага ў Хаце ў Наленчове.
· Біяграфічны музей. I. Крашэўскага, які размешчаны ў каменнай класіцычнай сядзібе 1806 года ў Раманаве. У 8 музейных залах сабрана каля 4 тысяч твораў пісьменніка, а таксама шэраг сямейных рэліквій. 
· Літаратурны музей імя Юзэфа Чэховіча ў Любліне – увекавечвае і папулярызуе жыццё і творчасць вядомых люблінскіх пісьменнікаў і паэтаў: Юзэфа Чэховіча, Конрада Бельскага, Юзэфа Лабадоўскага, Казіміжа А.Яворскага, Антонія Мадэя і многіх іншых.

· Музейны комплекс Напалеона Арды – польскага кампазітара, піяніста, графіка і мастака ў Варацэвічах, у яго радавым памесці ў Брэсцкай вобласці на Беларусі. Значная частка яго прац захоўваецца ў зборах дзяржаўнага музея ў Варшаве і Кракаве.
Украінцы культывуюць памяць народнай паэтэссы – Лесі Украінкі, чый біяграфічны музей з’яўляецца частым месцам экскурсій.
Важным для развіцця турыстычнага руху на тэрыторыі Еўрарэгіёна “Буг” можа аказацца развіццё этнічнага турызма. Жаданне зварота да каранёў, наведванне месц нараджэння продкаў, альбо месц пахавання продкаў можа быць моцным стымулам для здзяйснення падарожжа. Не трэба забываць, што Любліншчына была месцам гібелі соцен тысяч людзей ў лагерах смерці ў Майданку і Сабіборы, катавання і зняволення ў Люблінскім замку і Замойскай ратондзе. У Любліншчына ёсць месцы, якія з’яўляюца святынямі як для каталікоў, праваслаўных, так і для яўрэяў, якія кожны год моляцца на магілах цадыкаў (у Ленчнай).
Зараз развіццё трансгранічнага турызма абцяжарана візавым рэжымам. Хутчэй турысты з Еўрапейскага Саюза могуць безперашкодна наведаць дзяржавы Усходняй Еўропы. Для палякаў асабліва цікавай з’яўляецца сядзіба Міцкевіча ў Завоссі, каля Баранавічаў, Брэсцкай вобласці ў Беларусі. Фальварак у Завоссі адначасова змяшчае ў сабе музей і экспазіцыю гісторыі шляхты, паказанай на прыкладзе ілюстрацый з “Пана Тадэвуша”. На Украіне найчасцей турысты наведваюць Львоў. Аднак, трэба прыкласці намаганні для стварэння турыстычных маршрутаў у падтрымку агульных каштоўнасцяў, напрыклад, Буг – магчыма апошняя неўтаймаваная і дзікая рака ў Еўрапейскім Саюзе. Гэта шанс для развіцця такога віда актыўнага турызма, як сплаў па рацэ. Неабходнасцю прадстаўляецца будоўля прыстані з турыстычнай інфраструктурай па ободва бакі граніцы, у розных пунктах праходжання ракі. Усяго паўтара дзесятка кіламетраў ад польска-украінскай граніцы знаходзіцца возера Свіцязь, экалагічна чыстае так, як абложанае турыстамі возера Бялае 15 гадоў таму. Асноўная розніца заключаецца ў тым, што Свіцязь у некалькі разоў большае, з-за чаго можа без шкоды для навакольнага асяроддзя прыняць большую колькасць турыстаў.
Тэрыторыя Беларусі і Украіны чакае піянераў, якія не гледзячы на пэўныя цяжкасці захочуць адкрываць для іншых турыстычныя каштоўнасці. Прадстаўляецца відавочным, што ў першую чаргу новыя напрамкі будуць даследаваць адважныя людзі, якія цікавяцца светам, пазбягаюць прывычных шляхоў, любяць прыгоды і знаходзяць задавальненне ад адкрыцця новых тэрыторый, недаступных для іншых. Па іх слядах пойдуць іншыя, а наступным крокам будзе стварэнне масавага турыстычныга руху. Чым стане гэта для незабруджаных тэрыторый - благаславеннем ці пракляццем – пакажа час.
Ручаі, шматлікія азёры, вялікія зялёныя прасторы ствараюць уяўленне, што Беларусь напамінае аазіс свежасці. Закаханыя ў лясы знойдуць свой малы рай, дзе зубры дабаўляюць дзікасці традыцыйнай еўрапейскай фаўне. Акрамя прыроды прываблівае таксама традыцыйная культура, ажыўлённая шматлікімі святамі і фестывалямі. Адсюль паходзіць Эліза Ажэшка і аб гэтых “ручаях і бярозавых гаях” сумаваў Адам Міцкевіч. Падарожжа па Беларусі можа аказацца сентыментальным, таму што многа жывучых там землякоў размаўляюць з прыемным “крэсовым” акцэнтам.

Заходняя Україна - захапляючая сумесь культур, моваў і веравызнанняў, абвееная міфам акраін мнаганацыянальнай Рэчы Паспалітай. Сардэчнасць жыхарой гэтага края зачароўвае нараўне з нязвыклай прыгажосцю мясцовасці. Пошук памятак легенды акраін – чытанне надпісаў на розных мовах, адкрыццё забытых пасяленняў, касцёлаў, змененых на цэрквы, сінагог, пераробленых у склады, руін замкаў і палацаў сярод маляўнічых украінскіх палёў, падарожжы ў яры, на карпацкія горныя лугі, паміж падольскімі крэпасцямі і магнацкімі рэзідэнцыямі – гарантуюць незабыўнае адчуванне, якое адрозніваецца ад звычайнага адпачынка на курортах Заходняй Еўропы.
Беларусы і украінцы разумеюць, якімі скарбамі прыроды яны валодаюць. Ствараючы запаведнікі, яны адначасова развіваюць аграрны турызм. Прапаноўваючы адпачынак на лоне прыроды таксама рэкламуецца мясцовая кухня. У Польшчы ў такіх прадуктаў ужо ёсць дзесяцігодовыя традыцыі. Прапануючы яе землеўладальнікі аб’ядналіся ў асацыяцыі , а мясцовыя ўлады дапамагаюць ім у рэкламе. Узровень паслуг пастаянна паляпшаецца.

У рэгіёна ёсць добры шанс для развіцця і рэалізацыі ідэй, якія не маглі быць рэалізаваныя з-за адсутнасці сродкаў. Сродкі, выдзеленыя Еўрапейскім Саюзам для Любліншчыны на перыяд 2007-2013 гг., у значнай частцы прызначаны для павышэння турыстычнай прывабнасці рэгіёна. Накіраваныя як органам мясцовага самакіровання, пазаўрадавым арганізацыям, так і прадпрымальнікам, яны даюць вялікія магчымасці для паляпшэння ўмоў пражывання і харчавання, прыстасавання старажытных аб’ектаў для турыстычных цэляў і развіцця інфраструктуры.
Змены ў турыстычнай галіне будуць стымуліраваць развіццё новых прадпрыемстваў, узнікненне новых месц працы і рост інвестыцыйнай прывабнасць рэгіёна.

